
1. Коми Республикалӧн география ин,
климат условиеяс
Республикалӧн площадь – 416,8 сюрс кв. км (Россия Федерация площадьысь 2,4%). Медся ёна мутасыс нюжӧдчӧма рытыв-лунвывсянь асыв-войвылӧдз – 1275 км, войвывсянь лунвылӧдз кузьтаыс лоӧ 785 км, рытыввывсянь асыввылӧдз – 695 км. Дорвизьлӧн ӧтувъя кузьтаыс – 4415 км. Рытыввылын, рытыв-войвылын да войвылын республикакӧд орччӧн лоӧ Архангельск обласьт (2170 км) да сэтчӧ пырысь Ненеч асшӧрлуна кытш (870 км), асыввылын – Ямало-Ненецкӧй (480 км) да Ханты-Мансийскӧй (570) асшӧрлуна  кытшъяс, асыв-лунвылын – Свердловск обласьт (35 км), лунвылын – Перым край (645 км), рытыв-лунвылын – Киров обласьт (515 км).
Коми Республика меститчӧ Россиялӧн Европаса Войвылын 59°- 69° войвыв широта да 45°- 66° лунвыв долгота костын. Мутаслӧн унджык юкӧнын кузь тӧла да дженьыд ыркыд гожӧма умеренно-континентальнӧй климат. Республика меститчӧ субарктическӧй да умереннӧй климатическӧй поясъясын. Ылі войвылын да асыв-войвылын (Полярнӧй кытш сайын да Полярнӧй Урал гӧраясын) ыджыдалӧ кӧдзыд субарктическӧй климат.
Республикаын лыддьыссьӧ 11 район да республика тӧдчанлуна на ув мутасӧн 9 кар, районнӧй тӧдчанлуна 2 кар, 29 кар кодь посёлок, 718 сиктса олан пункт. Республикалӧн юркар – Сыктывкар (1930 воӧдз – Усть-Сысольск, подувсӧ пуктӧма 1780 воын). Медыджыд каръяс: Сыктывкар, Ухта, Воркута.
Коми Республикалӧн му пытшкын эм зэв ёна колана сотчысь, кӧрт да абу кӧрт мупытшса озырлун. Ӧзйысь озырлуныс Тимано-Печорскӧй провинцияса мусир да биару куйлӧдъясын, Печорскӧй бассейнса из шом гырысь куйлӧдъясын, сотчан сланец донъялӧм запасъяса да прогнознӧй ресурсъяса сланец бассейнын, а сідзжӧ торф куйлӧдъясын да сылӧн уна петкӧдчӧмын. 
Кӧрт озырлуныс эм титан, боксит, марганеч руда, зарни чир промышленнӧй куйлӧдъясын. Коми Республика боксит руда серти Россияын медся ыджыд да верктуя сырьевӧй база, тані меститчӧма россияса тайӧ сырьё сикаслӧн балансӧвӧй запасысь коймӧд пай гӧгӧр.
Сьӧд кӧртлӧн сырьевӧй базаӧ пырӧны титан, марганеч, хром да ванадий рудаяс, кутшӧмъяс меститӧмаӧсь Шӧр да Лунвыв Тиманын, Войкытшбердса Уралын. Ярегаса да Пижмаса титан рудалӧн куйлӧдъяс лоӧны Россияын да матыс суйӧрсайын медыджыдӧн. Ӧнія кадӧдз титан рудаяссӧ эз перйыны. Марганеч запасъясыс эмӧсь Парнокскӧй железо-марганцевӧй куйлӧдын (Войкытшбердса Урал). 2015 воын марганеч рудасӧ эз перйыны.
Абу кӧрт озырлуныс эм кварцевӧй сырьёлӧн, баритлӧн, каменнӧй совлӧн ыджыд промышленнӧй куйлӧдъясын, минеральнӧй стрӧитчан сырьёлӧн уна куйлӧдын. Минеральнӧй стрӧитчан сырьёыс эм 600 гӧгӧр аддзӧм куйлӧдын. Перйӧны кирпич сёй, стрӧитчан из куйлӧдъяс, медся ёна вӧдитчӧны стрӧитчан лыа да лыа-каржаа сорас куйлӧдъясӧн.
Коми Республика – вӧрӧн озыр дінмуяс пиысь ӧти. Коми Республикаса вӧр ресурсъяс лоӧны регионӧс сӧвмӧдан вӧр-валӧн медшӧр вынйӧръяс пиысь ӧтиӧн да босьтӧны ыджыд экологическӧй, сырьевӧй, экономическӧй да социальнӧй тӧдчанлун. Республикаса вӧр пуктасъяслӧн став запасысь 70 унджык % пыртӧны уджӧдӧм вылӧ лӧсялана категорияӧ. Вӧръясӧн промышленнӧя вӧдитчӧмӧ пырӧ уна сикас производство пу вӧчӧмсянь фанера, целлюлоза, бумага да картон дасьтӧмӧдз. 2015 воын фанера лэдзӧм серти Коми Республика босьтіс мӧд места Россияса тайӧ сикас прӧдукция вӧчысь субъектъяс пиысь. Республика пуктӧ тӧдчана пай Ставроссияын бумага да картон лэдзӧмӧ – мӧд да коймӧд места лӧсялӧмӧн.
Мутаслӧн тӧдчана юкӧныс лоӧ мылькъя тшӧтшкӧсінӧн. Асыввыв дорвизьын сулалӧны Урал гӧраяс, рытыв-войвывсянь асыв-лунвылӧдз вомӧналӧ Тиман кряж. Урал да Тиман костын меститчӧ Печора увтасін, рытыввылын – Мезенско-Вычегодскӧй тшӧтшкӧсін. Республикалӧн войвыв юкӧныс меститчӧ тундра мусин зонаын, шӧр да лунвыв – вӧр да пӧим сяма лыаа сёйӧд мусин зонаын. 2 % гӧгӧр босьтӧ медся вына ойдлан аллювиальнӧй мусир, кутшӧмӧн вӧдитчӧны кыдз йирсянінӧн да турун пкутанінӧн, а сідзжӧ град выв пуктас культура быдтігӧн. Ойдана мусинлӧн медся тӧдчана ылтасыс артмис Печора, Изьва, Эжва, Сыктыв, Луза юяс ковтысъясын.
Му эж вевттьысь быдмӧгъяс торъялӧны аслыспӧлӧслунӧн да унапӧлӧслунӧн. Коми Республикалӧн ылі рытыв-войвылын тундра, лунвылынджык меститчӧ вӧр тундралӧн векни визь, мый лунвывлань вежсьӧ паськыд вӧр ылдӧсъясӧн. Тундраса быдмӧгъяслӧн зона босьтӧ площадьысь 5% гӧгӧр, вӧр тундра – 6 %, парма – 89%, видз – 1%. Республикалӧн вӧр-ва быдмӧг лыдӧ пырӧ 413 чукӧрысь да 114 рӧдысь 1217 сикас сосудистӧй быдмӧг. На пиысь 1000 гӧгӧр чукӧр паныдасьлӧ парма да 500 унджык тундра зонаясын.
Коми Республикаса му фондлӧн ӧтувъя площадьыс 2015 во пом кежлӧ лоис 41677 сюрс га. Вӧр фонд муяс босьтісны 86,3%, видз-му овмӧс тӧдчанлуна муяс – 4,5 %.
Уджтасса шӧр могъясӧдз воӧдчӧм да могъяс решитӧм вылӧ индӧма муниципальнӧй юкӧнъяс – овмӧдан мутасъяс: “Воркута” КК МЮ, “Печора” МР МЮ, “Инта” КК МЮ, “Ухта” КК МЮ, “Сосногорск” КК МЮ, “Сыктывдін” МР МЮ, “Княжпогост” МР МЮ, “Мылдін” МР МЮ, “Кулӧмдін” МР МЮ.
2. Экономика
2016 воын воддза во серти республикаын экономика серпасыс торъяліс видз-му овмӧс прӧдукция вӧчӧм, стрӧитчан уджъяс да оланінъяс  уджӧ пыртан ыджда, автомашина транспортӧн пассажиръясӧс да груз новлӧдлӧм содӧмӧн. Сійӧ жӧ кадӧ чиніс промышленнӧй производство ыджда, торйӧн вузасьӧмлӧн бергалӧм да олысьяслы дон босьтӧмӧн услугаяслӧн ыджда.
2016 воын воддза во серти промышленнӧй производстволӧн индексыс лои 95,8 %. Медыджыд чинӧмсӧ пасйӧма промышленнӧй производстволӧн обработайтан секторын (93,7%); усьӧмыс артмис мусирысь вӧчӧмторъяс да пуысь вӧчӧм продукция производство чинӧм вӧсна. Сійӧ жӧ кадӧ пасйӧма сёян (юанторъяс пыртӧмӧн), целлюлозно-бумажнӧй изделие, вурӧм изделие вӧчӧмын содӧм. “Мупытшса озырлун перйӧм” удж сикас серти производство индексыс лоис 96,0 %. Тӧдчымӧн чиніс из шом перйӧм, содіс мусир да попутнӧй биару перйӧм. Электроэнергия, биару да ва производствоын да юклӧмын производство индексыс лоис 98,7 %; чиніс электроэнергия вӧчӧм, содіс шоныд энергия вӧчӧм.
Видз-му овмӧс прӧдукция серти производство индексыс 2016 воын лоис 102,9%. Водза во серти быдмӧг вӧдитан прӧдукция босьтісны 1,0% вылӧ этшаджык, скӧт видзан прӧдукция – 5,1% вылӧ унджык. Содӧмыс петкӧдчис начкӧм вылӧ скӧт да пӧтка (ловъяӧн), кольк да град выв пуктас производствоын; чиніс йӧв вӧчӧм да картупель валӧвӧя чукӧртӧм.
2016 воын “Стрӧитчӧм” сикас серти вӧчӧм удж ыдждаыс вевтыртіс колян вося тшупӧдсӧ 5,1 % вылӧ. Пыртӧм оланінлӧн ӧтувъя площадьыс лоис 232,9 сюрс кв. м., мый 11,1 % вылӧ унджык воддза воысь. Организацияясӧн оланін пыртӧм содіс 10,3 % вылӧ, олысьясӧн ас либӧ заём сьӧм тшӧт весьтӧ 14,2 % вылӧ. Сиктын пыртӧма 40,9 сюрс кв. м. олан керка, мый 20 % вылӧ унджык 2015 воысь.
2015 воын содіс автомашина транспортӧн новлӧдлан ыдждаыс: грузъяс новлӧдлӧм – 4,3 % вылӧ (ичӧт предпринимательство субъектъястӧг), пассажиръясӧс новлӧдлӧм – 9,3 % вылӧ. 2016 воын воддза во серти торйӧн вузасьӧмлӧн бергалӧмыс ӧтластитан донъялӧмын чиніс 10 % вылӧ. Чиніс кыдз сёян, юанторъяс пыртӧмӧн, да табакысь изделиеяс вузалян ыджда (13,5%), сідз и абу продовольственнӧй вузӧс вузалан ыджда чинӧм вӧсна (6,2 %). Торйӧн вузасьӧмлӧн бергалӧм тэчасын продовольственнӧй да абу продовольственнӧй вузӧс группаясыс вӧлі пӧшти ӧтмында.
2015 во серти 2016 воын олысьяслы дон босьтӧмӧн услугаяссӧ сетӧма 7,2 % вылӧ этшаджык. Медыджыд чинӧмсӧ пасйӧма культура да туризм сфераын услугаяс серти. Содіс инӧд серти услугаяслӧн, а сідзжӧ бытӧвӧй, медицина да ветеринарнӧй услугаяслӧн ыдждаыс.
2016 воын экономикалӧн став секторын донъяслӧн да тарифъяслӧн индексъясыс лоины воддза вося тшупӧдысь улынджык. 2015 вося ӧшым тӧлысь серти 2016 вося ӧшым тӧлысьын потребительскӧй донъяслӧн индексыс лои 104,8 %. Продовольственнӧй вузӧс вылӧ донъяс содӧмыс артавсис 4,4 %, абу продовольственнӧй вузӧс вылӧ – 6,4 %, услугаяс вылӧ – 3,4 %. Промышленнӧй вузӧс вӧчысьяслӧн дон индексыс лои 109,7 %, видз-му овмӧс прӧдукция вӧчысьяслӧн дон индексъясыс – 105,2 %, инвестиция тӧдчанлуна прӧдукция вылӧ своднӧй дон индексыс – 107,1 %, грузъяс новлӧдлӧм вылӧ тариф индексыс – 101,4 %.
Страна пасьта серпасысь торъялӧмӧн республикаын содіс стрӧитчан уджъяс да оланінъяс уджӧ пыртан ыджда. Республикаын промышленнӧй производство ыдждаыс чиніс, страна серти тыдаліс бурлань вежсьӧм. Видз-му овмӧс прӧдукция вӧчӧмыс, автомашина транспортӧн грузъяс новлӧдлӧм содӧмсӧ, торйӧн вузасьӧм бергалӧмлысь да олысьяслы дон босьтӧмӧн услугаяслӧн ыдждалысь чинӧмсӧ пасйӧма кыдз Россияын, сідз и республикаын. Тӧлысьнас шӧркодя индӧм удждон содӧмыс збыльвылас лоис 1 % -ысь этшаджык и республикаын, и странаын ставнас. Дінмуын потребительскӧй рынок вылын инфляция тшупӧдыс артмис улынджык Россияысь, промышленнӧй вузӧс вӧчысьяслӧн дон индекс – вылынджык.
3. Канму уджтасын участвуйтысьлӧн Уджтасса корӧмъяслы
лӧсяланлунлӧн (лӧсявтӧмлунлӧн) муртӧсъяс
Уджтас збыльмӧдігӧн рискъяс чинтӧм могысь урчитӧны Канму уджтасын участвуйтысьлӧн Уджтасса корӧмъяслы лӧсяланлунлысь (лӧсявтӧмлунлысь) татшӧм муртӧсъяс:
уджавны верман арлыд (60 арӧсӧдз нывбабаяслы, 65 арӧсӧдз мужичӧйяслы);
кывкутны верманлун;
роч кыв бура тӧдӧм;
экономика удж нуӧдан республикалы верктуя сикасъяс серти – йӧзлысь дзоньвидзалун видзӧм да велӧдӧм – уджсикас (специальносьт) серти уджсикасын шӧр тшупӧда тӧдӧмлун либӧ вылыс тшупӧда тӧдӧмлун; 
удж сетысьлӧн корӧмъяслы экономика удж нуӧдан верктуя сикасъяс серти – йӧзлысь дзоньвидзалун видзӧм да велӧдӧм – соотечественниклӧн уджсикас (специальносьт), квалификация, уджалан стаж да опыт лӧсялӧм;
Уджтасын участвуйтӧм йылысь шыӧдчӧм сетан кадпас вылӧ пыр олан странаын 2 во чӧж да унджык предпринимательскӧй удж дугдывтӧг нуӧдӧм (сэк, кор соотечественник кӧсйӧ нуӧдны предпринимательскӧй удж);
гозъялы Уджтасын быть ӧтув участвуйтӧм, шыӧдчысь кӧ гӧтыра либӧ верӧса.
Соотечественниклы Уджтасын участвуйтӧм йылысь шыӧдчӧм сӧгласуйтӧмын ӧткажитан подулӧн лоӧ сійӧ, мый найӧ оз лӧсявны индӧм муртӧсъяслы, а сідзжӧ сійӧ, мый:
соотечественник Уджтасын лоны вермана участвуйтысьлысь шыӧдчӧм гижигӧн сетӧма абу збыль тӧдмӧгъяс;
соотечественниклы муниципальнӧй юкӧнлӧн – овмӧдан мутаслӧн  вакансия серти мыччӧд базаын абу сылӧн уджсикаслы (специальносьтлы), квалификациялы, уджалан стажлы да опытлы лӧсялана вакансияыс (экономика удж нуӧдан верктуя сикасъяс серти – йӧзлысь дзоньвидзалун видзӧм да велӧдӧм);
соотечественник да (либӧ) сылӧн семьяӧ пырысь висьӧ наркоманияӧн, либӧ сылӧн абу сертификат сы йылысь, мый сійӧ оз вись мортлӧн иммунодефицит вирус (ВИЧ-инфекция) вӧсна лоӧм висьӧмӧн, случайяс кындзи, кутшӧмъясӧс урчитӧма “Россия Федерацияын мортлӧн иммунодефицит (ВИЧ-инфекцияӧн) вирусӧн кыпӧдӧм висьӧм паськалӧмысь ӧлӧдӧм йылысь” 1995 во рака тӧлысь 30 лунся 38-ФЗ №-а Федеральнӧй оланпасса 11 статьялӧн 3 пунктса коймӧд абзацӧн, либӧ висьӧ инфекционнӧй висьӧмъяс пиысь ӧтиӧн, кутшӧмъяс вермӧны вӧчны лёктор йӧзлы да лоӧны суйӧр сайса гражданалы да гражданствотӧм йӧзлы недыр кад чӧж олӧм вылӧ разрешение, либӧ олӧм вылӧ кабала, либӧ патент, либӧ Россия Федерацияын уджалӧм вылӧ разрешение сетны ӧткажитан либӧ аннулируйтан подулӧн, Россия Федерацияса йӧзлысь дзоньвидзалун видзан министерстволӧн 2015 во лӧддза-номъя тӧлысь 29 лунся 384н №-а тшӧктӧдӧн вынсьӧдӧм лыддьӧг серти;
соотечественниклӧн да (либӧ) сылӧн семьяӧ пырысьлӧн эм Россия Федерацияын либӧ сылӧн суйӧр сайын мыж вочӧмысь, мый лыддьӧны татшӧмӧн Россия Федерацияса оланпастэчас серти, бырӧдтӧм либӧ вештытӧм судимосьт;
Россия Федерацияын либӧ сылӧн суйӧр сайын мыж вӧчӧмысь соотечественникӧс кыскӧма уголовнӧй кывкутӧмӧ либӧ уголовнӧя мыждӧма (йӧз кындзи, кодъяс серти уголовнӧй мыждӧмсӧ дугӧдӧма реабилитируйтан подувъяс серти), мый вӧчӧмысь Россия Федерацияса оланпастэчасӧн дзескӧдӧны уджысь тыр арлыдтӧмъясӧс велӧдан, быдтан, сӧвмӧдан, найӧс шойччӧдӧмсӧ да налысь дзоньвидзалун бурмӧдӧмсӧ, найӧс медицинаӧн могмӧдӧмсӧ, социальнӧя дорйӧмсӧ да социальнӧя могмӧдӧмсӧ котыртан сфераын, томуловлӧн спорт, культура да искусство сфераын, кӧні эмӧсь тыр арлыдтӧмъяс;
ӧти во чӧжӧн абу ӧтчыдысь (кыкысь да унджыкысь) соотечественникӧс да (либӧ) сылӧн семьяӧ пырысьӧс кыскӧма административнӧй кывкутӧмӧ суйӧр сайса гражданалысь Россия Федерацияын овлан (олан) режимсӧ могмӧдан юкӧнын Россия Федерацияса оланпастэчас торкӧмысь либӧ административнӧй инӧд торкӧмысь, мый йитчӧма наркотическӧй средствояс, психотропнӧй веществояс да налӧн прекурсоръяс, быдмӧгъяс, мый кутӧны ас пытшкас наркотическӧй средствояс либӧ психотропнӧй веществояс либӧ налысь прекурсоръяс, а сідзжӧ налысь юкӧнъяс, мый кутӧны ас пытшкас наркотическӧй средствояс либӧ психотропнӧй веществояс либӧ налысь прекурсоръяс, оланпас торкалӧмӧн вӧдитчӧмкӧд.
“2018-2020 вояс вылӧ суйӧр сайын олысь 
соотечественникъяслы Коми Республикаӧ 
асвӧляысь овмӧдчыны отсалӧм” 
Коми Республикаса канму уджтас дорӧ 
7 СОДТӦД
Канму уджтасын участвуйтысьӧс да сылӧн семьяӧ пырысьясӧс примитан, 
найӧс недыр кад кежлӧ овмӧдан, инӧда статус сетан 
да Коми Республикаын овмӧдан
УДЖАЛАНАРТ
1. Панас
Тайӧ уджаланартын петкӧдлӧма Суйӧр сайын олысь соотечественникъяслы Россия Федерацияӧ асвӧляысь овмӧдчыны отсӧг сетӧм серти Канму уджтасын участвуйтысьяслы, мый вынсьӧдӧма Россия Федерацияса Президентлӧн 2006 во лӧддза-номъя  тӧлысь 22 лунся 637 №-а Индӧдӧн, (водзӧ – Канму уджтас) да налӧн семьяясӧ пырысьяслы Коми Республикаын овмӧдчыны да адаптируйтчыны отсаланног.
Уджтас серти Уджтас збыльмӧдӧм вӧсна кывкутысь канму власьт уполномочитӧм органӧн индӧма Коми Республикаса удж, уджӧн могмӧдан да социальнӧя доръян министерство (водзӧ – уполномочитӧм орган).
Уполномочитӧм орган:
могмӧдӧ Канму уджтасын участвуйтысьяслысь Коми Республикаса олӧмӧ пӧртысь канму власьт органъяскӧд, муниципальнӧй районъяслӧн да кар кытшъяслӧн меставывса асвеськӧдлан органъяскӧд, йӧзлысь дзоньвидзалун видзан да велӧдан организацияяскӧд ӧтувъя уджсӧ;
дасьтӧ юӧртан материалъяс да нуӧдӧ Уджтасын участвуйтан юалӧмъяс серти колана гӧгӧрвоӧдан удж;
нуӧдӧ Уджтасса мероприятиеяс збыльмӧдӧм бӧрся мониторинг.
2. Канму уджтасын участвуйтысьлӧн да
сылӧн семьяӧ пырысьяслӧн Коми Республикаӧ воӧм 
да найӧс недыр кежлӧ овланiнӧ овмӧдӧм
Россия Федерацияын суйӧр сайса гражданалысь да гражданствотӧм йӧзлысь миграционнӧй учётсӧ нуӧдӧны:
“Россия Федерацияын суйӧр сайса гражданалысь да гражданствотӧм йӧзлысь миграционнӧй учёт йылысь” 2006 во сора тӧлысь 18 лунся 109-ФЗ №-а Федеральнӧй оланпас серти;
“Россия Федерацияын суйӧр сайса гражданалӧн инӧда положение йылысь” 2002 во сора тӧлысь 22 лунся 115-ФЗ №-а Федеральнӧй оланпас серти;
“Россия Федерацияын суйӧр сайса гражданалысь да гражданствотӧм йӧзлысь миграционнӧй учёт нуӧдан пӧрадок йылысь” Россия Федерацияса Веськӧдлан котырлӧн 2007 во тӧвшӧр тӧлысь 15 лунся 9 №-а шуӧм серти.
Канму уджтасын участвуйтысьлысь эскӧдангижӧд оформитан, сетан да вежан пӧрадоксӧ урчитӧма Суйӧр сайын олысь соотечественникъяслы Россия Федерацияӧ асвӧляысь овмӧдчыны отсалӧм серти Канму уджтасын участвуйтысьлысь эскӧдангижӧд оформитӧм, сетӧм да вежӧм серти канму услуга сетӧм серти Россия Федерацияса пытшкӧс делӧяс министерстволӧн административнӧй уджаланартӧн, мый вынсьӧдӧма Россияса ПДМ 2017 во вӧльгым тӧлысь 7 лунся 842 №-а тшӧктӧдӧн.
3. Канму уджтасын участвуйтысьлысь да сылӧн семьяӧ пырысьяслысь,
кыдз Россия Федерацияын олысь йӧзлысь, 
инӧда статуссӧ эскӧдысь документъяс оформитӧм
“Суйӧр сайын олысь соотечественникъяслы Россия Федерацияӧ асвӧляысь овмӧдчыны отсалан мераяс йылысь” Россия Федерацияса Президентлӧн 2006 во лӧддза-номъя  тӧлысь 22 лунся 637 №-а Индӧд серти Канму уджтасын участвуйтысьлӧн да сылӧн семьяӧ пырысьяслӧн эм инӧд квотаястӧг босьтны недыр кад чӧж олӧм вылӧ разрешение, олӧм вылӧ кабала, а сідзжӧ босьтны кокньӧдӧм пӧрадокын Россия Федерацияса гражданство йылысь Россия Федерацияса оланпастэчас серти Россия Федерацияса гражданство.
Сетан пӧрадоксӧ да недыр кад чӧж олӧм вылӧ разрешение босьтӧм могысь колана документъяс лыддьӧгсӧ индӧма “Россия Федерацияын суйӧр сайса гражданалӧн инӧда положение йылысь” 2002 во сора тӧлысь 25 лунся 115-ФЗ №-а Федеральнӧй оланпасын, “Суйӧр сайса гражданалы да гражданствотӧм йӧзлы Россия Федерацияын недыр кад чӧж олӧм вылӧ разрешение, а сідзжӧ Россия Федерацияын недыр кад чӧж олӧм вылӧ разрешение йылысь пасъян формаяс да документлысь бланок сетӧм серти канму услуга сетӧм серти Россия Федерацияса пытшкӧс делӧяс министерстволысь административнӧй уджаланарт вынсьӧдӧм йылысь”  Россияса ПДМ 2017 во вӧльгым тӧлысь 27 лунся 891 №-а тшӧктӧдын.
Олӧм вылӧ кабала босьтӧм могысь документъяссӧ примитӧны “Суйӧр сайса гражданалы да гражданствотӧм йӧзлы Россия Федерацияын олӧм вылӧ кабала сетӧм серти канму услуга сетӧм серти Россия Федерацияса пытшкӧс делӧяс министерстволысь административнӧй уджаланарт вынсьӧдӧм йылысь” Россияса ПДМ 2017 во вӧльгым тӧлысь 9 лунся 846  №-а тшӧктӧд серти.
Россия Федерацияса гражданствосӧ босьтӧны “Россия Федерацияса гражданство йылысь” 2002 во ода-кора тӧлысь 31 лунся 62-ФЗ №-а Федеральнӧй Оланпас, “Россия Федерацияса гражданство серти юалӧмъяс видлалан пӧрадок йылысь положение вынсьӧдӧм йылысь” Россия Федерацияса Президентлӧн 2002 во вӧльгым тӧлысь 14 лунся 1325 №-а Индӧд серти.
Канму уджтасын участвуйтысьӧс да сылӧн семьяӧ пырысьясӧс, кодъяс лоӧны россияса гражданаӧн, овланін либӧ оланін серти пасйӧны “Россия Федерацияса гражданалӧн Россия Федерация пытшкын ас вӧляысь ветлӧм-мунӧм, овланін да оланін бӧрйӧм вылӧ инӧд йылысь” 1993 во лӧддза-номъя тӧлысь 25 лунся 5242-1 №-а Россия Федерацияса Оланпас, “Россия Федерацияса гражданаӧс Россия Федерация пытшкын овланін да оланін серти пасъян да пасъян учётысь киритан правилӧяс да Россия Федерацияса гражданаӧс Россия Федерация пытшкын овланін да оланін серти пасйӧм да пасъян учётысь киритӧм вылӧ документъяс примитӧм вӧсна да пасъян учёт нуӧдысь органъясӧ сетӧм вӧсна кывкутысь йӧзлысь лыддьӧг вынсьӧдӧм йылысь” Россия Федерацияса Веськӧдлан котырлӧн 1995 во сора тӧлысь    17  лунся 713 №-а шуӧм да “Россия Федерацияса гражданаӧс Россия Федерация пытшкын овланін да оланін серти пасъян учёт серти канму услуга сетӧм серти Россия Федерацияса пытшкӧс делӧяс министерстволысь административнӧй уджаланарт вынсьӧдӧм йылысь”  Россияса ПДМ 2017 во ӧшым тӧлысь 31 лунся 984 №-а тшӧктӧд да мукӧд нормативнӧй инӧда акт серти.
Коми Республикаын муниципальнӧй районъяслӧн да кар кытшъяслӧн меставывса асвеськӧдлан органъяслысь инпасъяссӧ да телефонъяссӧ вайӧдӧма Уджтас дорӧ 9 содтӧдын.
4. Канму уджтасын участвуйтысьлӧн да сылӧн семьяӧ пырысьяслӧн
овмӧдан мутасын овмӧдчӧм да адаптируйтчӧм
Канму уджтасын участвуйтысьяс ас кӧсйӧм серти, ассьыныс позянлунъяссӧ тӧд вылын кутӧмӧн, вермӧны индыны асланыс медводдза оланінлысь сикассӧ (недыр кад чӧж либӧ пыр кежлӧ).
Канму уджтасын участвуйтысьяс недыр кад кежлӧ оланінсӧ корсьӧны асьныс ас тшӧт весьтӧ. Недыр кад кежлӧ оланін корсьӧм серти юалӧмсӧ позьӧ решитны сэтшӧм ногӧн, мый мӧдлаӧ овмӧдчысьяс вермӧны кӧртымавны оланінсӧ вӧрзьӧдтӧм эмбур рынок вылын, овны туй морт керкаясын. Канму уджтасын участвуйтысьяс недыр кад кежлӧ оланінсӧ бӧрйӧны асьныс, печатнӧй да электроннӧй ЙЮС-ысь юӧрӧн, риэлторскӧй фирмаяслӧн услугаясӧн вӧдитчӧмӧн.
Канму уджтасын участвуйтысьяслы недыр кад кежлӧ оланін корсьӧмын отсалӧ уполномочитӧм орган муниципальнӧй юкӧнъяслӧн-овмӧдан мутасъяслӧн оланін фондын овмӧдны позянлун йылысь юӧр сетӧмӧн.
Мӧдлаӧ овмӧдчысьяслы уджаланінсянь оланінсӧ вермӧны сетны сӧмын лӧсялана объектъяс вылын удж вылӧ пыригӧн.
Канму уджтасын участвуйтысьясӧс водзӧ вылӧ пырся оланінын найӧс оланінӧ овмӧдан условиеяссӧ да пӧрадоксӧ индӧны лӧсялана федеральнӧй да дінму уджтасъясын участвуйтӧм серти, а сідзжӧ вына оланпастэчасӧн урчитӧм условиеясын.
Мӧдлаӧ овмӧдчысь да сылӧн семьяӧ пырысьяс асьныс локтӧны овмӧдан пунктъясӧ.
Республикаса муниципальнӧй юкӧнӧ воӧм бӧрын Канму уджтасын участвуйтысьлы колӧ сувтны учёт вылӧ Россияса ПДМ мутас органын да йӧзӧс уджӧн могмӧдан юкӧнын, кутшӧмъяс меститчӧмаӧсь республикаса муниципальнӧй юкӧнын.
Канму уджтасын участвуйтысьлӧн воӧм бӧрын йӧзӧс уджӧн могмӧдан юкӧнса специалист, мый меститчӧма республикаса муниципальнӧй юкӧнын:
- юӧртӧ Канму уджтасын участвуйтысьлы да сылӧн семьяӧ пырысьяслы овмӧдчыны отсалысь чина йӧз да организацияяслӧн телефон номеръяс йылысь, а сідзжӧ вылынджык сулалысь организацияяс да чина йӧз, “веськыд линия” телефон номеръяс, карса да каркостса транспортлӧн ветлӧдлан маршрутъяс да мукӧдтор йылысь;
- сетӧ Канму уджтасын участвуйтысьлы уджтас збыльмӧдӧм серти уполномоченнӧй органӧн дасьтӧм да вынсьӧдӧм Канму уджтасын участвуйтысьлысь Памятка, кӧні эм колана юӧр;
- видзӧдӧ Канму уджтасын участвуйтысьлӧн да сылӧн семьяӧ пырысьяслӧн недыр кад кежлӧ овмӧдчӧм мунӧм бӧрся.
Мӧдлаӧ овмӧдчысьяслӧн да меставывса олысьяслӧн культураын да оланногын торъялӧмъяс вӧсна ёсьлунысь видзчысьӧм (сійӧс абу лэдзӧм) могысь уполномочитӧм орган котыртӧ овмӧдан мутасын адаптируйтчан юалӧмъяс решитӧм серти консультацияяс, республикалӧн олӧмӧ портысь канму власьт органъясса да овмӧдан мутасъяслӧн меставывса асвеськӧдлан органъясса юрнуӧдысьяслысь, организацияясӧс да учреждениеясӧс петкӧдлысьяслысь Канму уджтасын участвуйтысьяскӧд аддзысьлӧмъяс.
5. Канму уджтасын участвуйтысьӧс да сылӧн семьяӧ пырысьясӧс
уджӧн могмӧдӧм, найӧс велӧдӧм, выльысь велӧдӧм, 
налысь квалификация кыпӧдӧм да найӧс уджсикас боксянь адаптируйтӧм
“Россия Федерацияын суйӧр сайса гражданалӧн инӧда положение йылысь” 2002 во сора тӧлысь 25 лунся 115-ФЗ №-а Федеральнӧй оланпаслӧн 13 статьяса 4 пункт серти Канму уджтасын участвуйтысьяс да налӧн семьяясӧ пырысьяс вермӧны уджавны Россия Федерацияса гражданакӧд ӧтмоза. Та могысь Канму уджтасын участвуйтысьяслы удж сетысьяслы, кодъяс оформитӧны найӧс удж вылӧ, оз ков оформитны кутшӧм-либӧ разрешение.
Канму уджтасын участвуйтысьяслы да налӧн семьяӧ уджавны вермысь арлыда пырысьяслы уджавны пырны отсалӧм серти услугаяссӧ сетӧны республикаса йӧзӧс уджӧн могмӧдан канму службаса органъяс – уполномочитӧм орган, Коми Республикаса канму учреждениеяс – йӧзӧс уджӧн могмӧдан шӧринъяс.
Коми Республикалӧн йӧзӧс уджӧн могмӧдан канму службаса органъяс сетӧны Канму уджтасын участвуйтысьяслы да налӧн семьяӧ уджавны вермысь арлыда пырысьяслы канму услугаяс “Россия Федерацияын йӧзӧс уджӧн могмӧдӧм йылысь” 1991 во моз тӧлысь 19 лунся 1032-1 №-а Россия Федерацияса Оланпас серти.
Коми Республикаын уджалӧмкӧд йитчӧм юалӧмъяс серти Канму уджтасын участвуйтысьяслы да налӧн семьяӧ пырысьяслы колӧ шыӧдчыны Коми Республикаса уполномочитӧм органӧ да канму учреждениеясӧ – йӧзӧс уджӧн могмӧдан шӧринъясӧ. Коми Республикаса уполномочитӧм органлӧн да канму учреждениеяслӧн – йӧзӧс уджӧн могмӧдан шӧринъяслӧн меститчанін, телефонъяс, электроннӧй пошта инпасъяс йылысь тӧдмӧгъяссӧ индӧма Уджтас дорӧ 8 содтӧдын.
“Россия Федерацияын гражданалысь дзоньвидзалун видзан подувъяс йылысь” 2011 во вӧльгым тӧлысь 21 лунся 323-ФЗ №-а Федеральнӧй оланпас серти Канму уджтасын участвуйтысьясӧс лэдзӧны медицина уджӧ либӧ фармацевтическӧй уджӧ суйӧр сайса канмуын босьтӧм тӧдӧмлунъяссӧ да (либӧ) квалификациясӧ Россия Федерацияын федеральнӧй уполномочитӧм олӧмӧ пӧртысь власьт органӧн урчитан пӧрадокын вынаӧн лыддьӧм, велӧдчӧм йылысь оланпастэчасӧн урчитӧм пӧрадокын специальносьт серти экзамен сдайтӧм да специалистлысь сертификат босьтӧм бӧрын, мӧдторсӧ кӧ абу урчитӧма Россия Федерацияса войтыркостса сёрнитчӧмъясӧн. 
“Медицина да фармацевтическӧй уджалысьяслы специалистлысь сертификат сетан условиеяс да пӧрадок, специалистлысь сертификат формаяс да сы дорӧ техническӧй корӧмъяс вынсьӧдӧм йылысь” Россия Федерацияса йӧзлысь дзоньвидзалун видзан министерстволӧн 2012 во вӧльгым тӧлысь 29 лунся 982н №-а тшӧктӧд серти йӧзлы, кодъяс суйӧр сайса канмуын босьтісны уджсикасын шӧр тшупӧда либӧ вылыс тшупӧда медицина либӧ фармацевтическӧй тӧдӧмлун да кодъяс медводдзаысь босьтӧны сертификатсӧ Россия Федерацияын медицина либӧ фармацевтическӧй удж дорӧ лэдзан процедура нуӧдӧм серти, сертификатсӧ сетӧ Йӧзлысь дзоньвидзалун видзан юкӧнын федеральнӧй служба. 
6. Медицина услугаяс сетан пӧрадок
Гражданалы дон босьттӧг медицина отсӧг сетан канму гарантияяс мутас уджтас серти Коми Республикаын Канму уджтасын участвуйтысьяслы да налӧн семьяясӧ пырысьяслы медицина отсӧгсӧ сетӧны дон босьттӧг.
Медицинскӧя быть страхуйтан полис босьттӧдз Канму уджтасын участвуйтысьяс да налӧн семьяясӧ пырысьяс лыддьыссьӧны медицинскӧя быть страхуйтӧм серти страхуйттӧм статуса йӧзӧн.
Медицинскӧя быть страхуйтӧм серти страхуйттӧм йӧзлы дон босьттӧг сетӧны: канму медицина организацияясын регыдъя, сы лыдын регыдъя специализированнӧй отсӧг, пырысьтӧм-пыр либӧ нюжӧдны позьтӧм медицина отсӧг, мукӧд сикас эновтны позьтӧм медицина отсӧг виччысьтӧг заводитчӧм ёсь висьӧмъяс, состояниеяс дырйи, хроническӧй висьӧмъяс заводитчӧм дырйи, мый вермӧ вайны лёктор пациентлӧн олӧмлы.
Олӧм вылӧ кабала, либӧ патент, либӧ Россия Федерацияын уджалӧм вылӧ разрешение босьтӧм могысь суйӧр сайса граждана сетӧны татшӧм медицина документъяс:
- медицина осмотр бӧрын психиатр-нарколог врачӧн сетӧм документъяс, мый эскӧдӧны, мый тайӧ суйӧр сайса гражданин оз вись наркоманияӧн, кытчӧ пырӧ химико-токсилогическӧя туялӧм, эмӧсь-ӧ вир-яйын наркотическӧй средствояс, психотропнӧй средствояс да налӧн метаболитъяс;
- медицина заключение сы йылысь, мый эмӧсь (абу) вуджан висьӧмъяс, кутшӧмъяс вермӧны вайны лёктор йӧзлы да лоӧны суйӧр сайса гражданалы да гражданствотӧм йӧзлы недыр кад чӧж олӧм вылӧ разрешение, либӧ олӧм вылӧ кабала, либӧ патент, либӧ Россия Федерацияын уджалӧм вылӧ разрешение сетны ӧткажитӧм либӧ сійӧс аннулируйтӧм вылӧ подулӧн, мый сетӧма медицина осмотр бӧрын “Вуджан висьӧмъяс лыддьӧг, кутшӧмъяс вермӧны вайны лёктор йӧзлы да лоӧны суйӧр сайса гражданалы да гражданствотӧм йӧзлы недыр кад чӧж олӧм вылӧ разрешение, либӧ олӧм вылӧ кабала, либӧ патент, либӧ Россия Федерацияын уджалӧм вылӧ разрешение сетны ӧткажитӧм либӧ сійӧс аннулируйтӧм вылӧ подулӧн, а сідзжӧ налысь эмлунсӧ (абутӧмлунсӧ) эскӧдан пӧрадок, а сідзжӧ индӧм висьӧмъяслӧн эмлун (абутӧмлун) йылысь медицина заключение форма вынсьӧдӧм йылысь” Россия Федерацияса йӧзлысь дзоньвидзалун видзан министерстволӧн 2015 во лӧддза-номъя тӧлысь 29 лунся 384н №-а тшӧктӧд серти;
- сертификат сы йылысь, мый суйӧр сайса гражданинлӧн абу мортлӧн иммунодефицит вирус (ВИЧ-инфекция) вӧсна лоӧм висьӧм, мый оформитӧма мортлӧн иммунодефицит вирус дорӧ антителаяс вылӧ вирлысь сывороткасӧ (плазмасӧ) туялӧм да йӧзлысь дзоньвидзалун видзан канму либӧ муниципальнӧй тэчасса медицина организациялӧн врач-инфекционистӧн осмотр бӧрын.
Суйӧр сайса гражданаӧс медицина видлалӧмсӧ нуӧдӧны суйӧрсайса гражданалӧн сьӧм тшӧт весьтӧ.
7. Канму уджтасын участвуйтысьяслы да налӧн семьяясӧ пырысьяслы
мынтӧм да компенсация сетӧм
Канму уджтасын участвуйтысьлӧн да сылӧн семьяӧ пырысьяслӧн эм инӧд Канму уджтасӧн урчитӧм канму гарантияяс да социальнӧй отсӧг вылӧ, сы лыдын:
а) “Суйӧр сайын олысь соотечественникъяслы Россия Федерацияӧ асвӧляысь овмӧдчыны отсалӧм серти Канму уджтасын участвуйтысьяслы олан местаӧ, кӧні найӧ кутасны овны, вуджӧм вылӧ рӧскод серти компенсация мынтан правилӧяс вынсьӧдӧм йылысь” Россия Федерацияса Веськӧдлан котырлӧн 2007 во рака тӧлысь 10 лунся 150 №-а шуӧм серти олан местаӧ, кӧні найӧ кутасны овны, вуджӧм вылӧ вуджӧмысь да ас кӧлуй нуӧмысь мынтысьӧм пыртӧмӧн, федеральнӧй сьӧмкуд сьӧм тшӧт весьтӧ компенсация вылӧ;
б) мӧдлаӧ овмӧдчысьяслысь Россия Федерацияын инӧда статуссӧ индысь документъяс оформитӧмысь канму пошлина мынтӧм вылӧ рӧскодсӧ федеральнӧй сьӧмкуд сьӧм тшӧт весьтӧ компенсируйтӧм вылӧ “Суйӧр сайын олысь соотечественникъяслы Россия Федерацияӧ асвӧляысь овмӧдчыны отсалӧм серти Канму уджтасын участвуйтысьяслы да налӧн семьяӧ пырӧдчысьяслы Россия Федерацияын мӧдлаӧ овмӧдчысьяс инӧда статуссӧ индысь документъяс оформитӧмысь канму пошлина мынтӧм вылӧ рӧскодсӧ федеральнӧй сьӧмкуд сьӧм тшӧт весьтӧ компенсация мынтан правилӧяс вынсьӧдӧм йылысь” Россия Федерацияса Веськӧдлан котырлӧн 2008 во кӧч тӧлысь 25 лунся 715 №-а шуӧм серти;
в) овмӧдчӧм вылӧ федеральнӧй сьӧмкуд сьӧм тшӧт весьтӧ ӧтчыдысь сьӧмӧн отсӧг “Суйӧр сайын олысь соотечественникъяслы да налӧн семьяясӧ пырысьяслы Россия Федерацияӧ асвӧляысь овмӧдчыны отсалӧм серти Канму уджтасын участвуйтысьяслы овмӧдчӧм вылӧ пособие мынтан пӧрадок йылысь” Россия Федерацияса Веськӧдлан котырлӧн 2013 во рака тӧлысь 27 лунся 270 №-а шуӧм серти.

ЙӦЗӦС УДЖӦН МӦГМӦДАН ШӦРИНЪЯСЛӦН ЛЫДДЬӦГ
	№
	Йӧзӧс уджӧн могмӧдан шӧрин
	Йитчан юӧръяс

	1
	“Воркута карса олысьясöс 
уджöн могмöдан шöрин” 
КР КУ
	169908, Воркута к., Ленин ул., 64-б к., (821-51) 6-27-55, vorkuta@zn.rkomi.ru, VorkutaCZN
Уджалан кад: выльлун - четверг
8.45 - 18.00, пекнича 8.45 - 16.45, пажын 13.00 - 14.00

	2
	“Инта карса олысьясöс уджöн могмöдан шöрин” 
КР КУ
	169840, Инта к., Дзержинский ул., 27 к., (821-45) 3-06-30, inta@zn.rkomi.ru, IntaCZN
Уджалан кад: выльлун – пекнича 9.00 – 17.00, пажын 12.00 - 13.00

	3
	“Печора карса олысьясöс 
уджöн могмöдан шöрин” 
КР КУ 
	169600, Печора к., Социалистическӧй ул., 59 к., (821-42) 7-26-76, pechora@zn.rkomi.ru, PechoraCZN
Уджалан кад: выльлун - четверг
8.45 - 18.00, пекнича 8.45 – 17.00. Пажын вылӧ коставлытӧг

	4
	“Сосногорск карса олысьясöс уджöн могмöдан шöрин” КР КУ 
	169500, Сосногорск к., ул. Комсомольскӧй ул.,  7-а к., (821-49) 6-82-32, sosnogorsk@zn.rkomi.ru, SosnogorskCZN. Уджалан кад: выльлун 8.00 – 17.00, вторник - пекнича 8.00 – 16.00, пажын 12.00 - 13.00

	5
	“Ухта карса олысьясöс уджöн могмöдан шöрин” 
КР КУ  
	169300, Ухта к., Пионергорскӧй пурысь, 2 к., (8216) 73-44-60, uhta@zn.rkomi.ru, UhtaCZN
Уджалан кад: выльлун 8.00 - 18.00, воторник-четверг 8.00 – 16.30, пекнича 8.00-15.00. Пажын вылӧ коставлытӧг

	6
	“Княжпогост районса олысьясöс уджöн могмöдан шöрин” КР КУ 
	169200, Емва к., Пушкин ул, 17 к., 
(821-39) 2-33-77, 
knyag@zn.rkomi.ru, KnyagCZN
Уджалан кад: выльлун - пекнича
8.00 – 17.00. Пажын вылӧ коставлытӧг

	7
	“Сыктывдін районса олысьясöс уджöн могмöдан шöрин” КР КУ
	168220, Сыктывдін район, Выльгорт с., Д. Каликова ул., 122 к., (821-30) 7-19-73, 
syktyvdin@zn.rkomi.ru, SyktyvdinCZN
Уджалан кад: выльлун - четверг
8.00 - 17.00, пекнича 8.00 – 16.00. Пажын вылӧ коставлытӧг

	8
	“Мылдін районса олысьясöс уджöн могмöдан шöрин” 
КР КУ
	169420, Мылдін район, Мылдін п., Коммунистическӧй ул., 4 к., (821-38) 9-18-04, troitsk@zn.rkomi.ru,  TroitskCZN
Уджалан кад: выльлун - пекнича
9.00 – 17.00, пажын 13.00 – 14.00

	9
	“Кулӧмдін районса олысьясöс уджöн могмöдан шöрин” КР КУ
	168060, Кулӧмдін район, Кулӧмдін с., Советскӧй ул., 55-д к., (821-37) 9-44-03,
ukulom@zn.rkomi.ru, UKulomCZN
Уджалан кад: выльлун - пекнича
8.00 - 17.00. Пажын вылӧ коставлытӧг

Коми Республикаын муниципальнӧй юкӧнъясса администрацияяслӧн
ИНПАСЪЯС СПИСОК
	№
	Муниципальнӧй юкӧн
	Йитчан юӧръяс

	1
	“Воркута” кар кытшлӧн муниципальнӧй юкӧн

	169900, Воркута к., Шӧр изэрд, 7
E-mail: amo@mayor.vorkuta.ru                                                                                                            факс: (8-82151) 3-32-79
тел.: (8-82151)3-23-23

	2
	“Инта” кар кытшлӧн муниципальнӧй юкӧн
	169840, Инта к., Горький ул., 16
E-mail: inta-mo@yandex.ru
факс(8-82145) 6-17-65
тел.: (8-82145) 6-19-75

	3
	“Печора” муниципальнӧй районлӧн муниципальнӧй юкӧн
	169600, Печора к., Ленинград ул., 15
E-mail: mr_pechora@mail.ru                                                                                                             
факс: (8-82142) 7-47-44
 тел.: (8-82142)7-44-44

	4
	“Сосногорск” муниципальнӧй районлӧн муниципальнӧй юкӧн
	169500, Сосногорск к., Зоя Космодемьянская ул., 72
E-mail: adminsosn@mail.ru                                                                                                            
факс (8-82149)5-05-07, 5-72-73
тел.: (8-82149) 5-08-90

	5
	“Ухта” кар кытшлӧн муниципальнӧй юкӧн
	169300, Ухта к., Бушуев ул., 11
E-mail: meriaukh@mail.ru  
факс: (8-8216)76-31-01
тел.: (8-8216)75-29-20

	6
	“Княжпогост” муниципальнӧй районлӧн муниципальнӧй юкӧн
	169200, Княжпогост район, 
Емва к., Дзержинский ул., 81
E-mail: emva_11@mail.ru                                                                                                                факс:(8-82139) 2-24-86
тел.: (8-82139) 2-11-09

	7
	“Сыктывдін” муниципальнӧй районлӧн муниципальнӧй юкӧн
	168220, Сыктывдін район, 
Выльгорт с., Д. Каликова ул., 62 
E-mail: admsd@syktyvdin.rkomi.ru                                                                                                             
факс: (8-82130) 7-15-76
тел.: (8-82130 7-18-41

	8
	“Мылдін” муниципальнӧй районлӧн муниципальнӧй юкӧн
	169420, Мылдін район,  
Мылдін ккп., Ленин ул., 2
E-mail: tradm15@mail.ru                                                                                                                факс: (8-82138) 9-10-84
тел.: (8-82138) 9-12-35

	9
	“Кулӧмдін” муниципальнӧй районлӧн муниципальнӧй юкӧн
	168060, Кулӧмдін район, 
Кулӧмдін с., Советскӧй ул., 37 
E-mail: ukulom@rkomi.ru                                                                 
факс: (8-82137) 9-46-91;  тел.: (8-82137) 9-45-08                                                                                                                         


